
KATUFFIMMI PEQATIGIIFFINNILU ILAASORTANNGORNIARAANNI
MALITTARISASSAT.

INATSISEERAQ II
§1
Kattuffimmut ilaasortanngorniarnissamut aalajangersakkat.

Imm. 1 Timersuut ataaseq  pineqartillugu  Kkattuffimmut  ataasiinnarmut
ilaasortanngortogarsinnaavoq.

Imm. 2. Timersuut peqatigiiffinnit ingerlalluartunit ikinnerpaamik tallimanik
ingerlanneqartussaavoq nunattalu immikkoortuinut siaruaassimasussaapput.

Imm. 3. Timersuut sivisuumik atuuttussaavoq, tassa ataavartumik soqutigineqarnissaa
naatsorsuutiginegarsinnaassalluni.

Imm. 4. Peqatigiiffiit ilaasortanngortinnegartut §2 imm. 1 - 3mi allassimasunik
piviusunngortitsisussaapput.

Imm. 5. Malittarissassat Kalaallit Nunaanni Timersoqatigiit Kattuffiata inatsisaanut
naapertuuttussaapput, peqatigiiffiup tunngaviusumik ingerlaasaatut ingerlaaseqassalluni,
kajumissutsiminnik, namminersortunik, peqatigiiffittullu kikkunnulluunniit
attuumassuteqarnatik tamat oqartussaanerannik aallaaveqartumik
tunngaveqartussaallutik.

§2
Timersoqatigiiffiit nutaat ilaasortanngortinnissaannut aalajangiussat.

Imm. 1. Peqatigiiffiup malittarisassai Timersoqatigiit Kattuffiata malittarisassaannut

naapertuuttussaapput, peqatigiiffiullu tunngaviusumik ingerlaasaanut
naapertuuttussaallutik, peqatigiiffeqarnerullu tungaatigut malittarisassanik
nalinginnaasunik aallaaveqartussaallutik, ilaasortanngorsinnaanissarlu

naapertuutinngitsumik killilersuiffigineqartussaanngilag.

Imm. 2. Timersoqatigiiffimmi aallunneqartoq timikkut atuinerusussaavoq inuup
ataasiakkaap timiminik, isumaliortaatsimigut, inoqatinillu peqateqarsinnaaneranik
siuarsaaqataatitsisussaalluni, aallutarlu nalinginnaasumik timersorluni ingerlatatut
naliliiffigineqartussaalluni. Timersornerpalaartumik ogaraanni isumaqarpogq, ilaasortaasut
aallutaat  annertunerpaamik  tumimik  nukinillu  atuilluni  qasujaallisaatitut
nalilerneqarsinnaasussaallutik.

Timersoqatigiiffiit ~ kattuffeqartut  kattuffimmut ilaasortanngorniassapput, sinneri
kattuffeqanngitsut Kalaallit Nunaanni Timersoqatigiit Kattuffiannut ilaasortanngorniarlutik
ginnuteqartussaasut.

Imm. 3. Kalaallit Nunaanni Timersoqatigiit Kattuffiata malittarisassai malillugit
timersoqatigiiffik Timersoqatigiit Kattuffiannut imaluunniit timersuutip kattuffianut
malittarisassaminnik  nassiussisussaatitaapput. Timersoqatigiiffiit Kalaallit Nunaata
avataanniittut, inuilli Kalaallit Nunaannut attuumassuteqartut katersorniarlugit
pilersinneqarsimasut, Kalaallit Nunaanni Timersoqatigiit Kattuffiannut
ilaasortanngorniarsinnaapput,  kattuffimmut  nunatsinni  peqatigiiffittut  allatulli
pisinnaatitaaffeqartitaallutik ilaasortaasinnaallutik, allatut aalajangiisoqanngippat.

Kalaallit Nunaanni Timersoqatigiit Kattuffiata siulersuisut ataatsimiinneranni ulloq

5. febraur 2025 akuerineqarput.

Claus Nielsen
Timersoqatigiit Kattuffianni siulittaasoq

